ՏԵՂԵԿԱՆՔ

“Հայաստանի Հանրապետության և Ղազախստանի Հանրապետության միջև գաղտնի տեղեկատվության փոխադարձ պաշտպանության մասին” համաձայնագրի կնքման նպատակահարմարության վերաբերյալ


Հայաստանի Հանրապետության և Ղազախստանի Հանրապետության միջև համագործակցությունն ընթանում է մի քանի ուղղություններով, որի հիմքը դրվել է 1999թ. սեպտեմբերի 2-ին Աստանայում ստորագրված և 2000թ. հոկտեմբերի 11-ին ՀՀ Ազգային ժողովի Ն-152-2 որոշմամբ վավերացված <<Հայաստանի Հանրապետության և Ղազախստանի Հանրապետության միջև բարեկամության և համագործակցության մասին>> համաձայնագրով: Մասնավորապես՝ 1999թ. սեպտեմբերի 2-ին Աստանայում ստորագրվել և 2001թ. սեպտեմբերի 12-ին ՀՀ ազգային ժողովի Ն-196-2 որոշմամբ վավերացվել է <<Հայաստանի Հանրապետության կառավարության և Ղազախստանի Հանրապետության կառավարության միջև օդային հաղորդակցության մասին>> համաձայնագիրը, 1999թ. սեպտեմբերի 2-ին Աստանայում ստորագրվել և 2001թ. դեկտեմբերի 4-ին ՀՀ ազգային ժողովի Ն-240-2 որոշմամբ վավերացվել է <<Հայաստանի Հանրապետության կառավարության և Ղազախստանի Հանրապետության կառավարության միջև ազատ առևտրի մասին համաձայնագրին կից ազատ առևտրի ռեժիմից հանումների մասին>> արձանագրությունը և այլն:

2012թ. հունիսին Ղազախստանի Հանրապետության պաշտպանության նախարարի՝ Հայաստանի Հանրապետություն կատարած պաշտոնական այցի ընթացքում ստորագրվեց <<Հայաստանի Հանրապետության կառավարության և Ղազախստանի Հանրապետության կառավարության միջև ռազմատեխնիկական համագործակցության մասին>> համաձայնագիրը, որը ներկայումս գտնվում է ուժի մեջ մտնելու համար անհրաժեշտ ներպետական ընթացակարգերի իրականացման փուլում:

Ղազախստանի Հանրապետության հետ ինչպես երկկողմ, այնպես էլ ՀԱՊԿ շրջանակներում համագործակցության ընթացքում առաջանում է գաղտնի տեղեկատվության միմյանց փոխանցման անհրաժետշություն: ՀԱՊԿ շրջանակներում նշված գաղտնի տեղեկատվության պաշտպանության հարցերը կարգավորվում են “Հավաքական անվտանգության մասին պայմանագրի կազմակերպության շրջանակներում գաղտնի տեղեկատվության պաշտպանության փոխադարձ ապահովման մասին” 2004 թվականի հունիսի 18-ի Համաձայնագրով, սակայն երկկողմ համագործակցության շրջանակներում հարցը մինչ օրս չի ստացել իր իրավական կարգավորումը:

Այդ իսկ պատճառով՝ Ղազախական Կողմը Հայկական Կողմին է փոխանցել <<Հայաստանի Հանրապետության և Ղազախստանի Հանրապետության միջև գաղտնի տեղեկատվության փոխադարձ պաշտպանության մաիսն>> համաձայնագրի նախագիծը, որը լրամշակվել է ՀՀ պաշտպանության նախարարությունում: Վերոնշյալ նախագծով կարգավորվում է երկու պետությունների միջև փոխանակվող կամ համագործակցության ընթացքում առաջացած գաղտնի տեղեկատվության գաղտնիության աստիճանների համադրումը, սահմանվում են այդպիսի տեղեկատվության պաշտպանության միջոցները, գաղտնի տեղեկատվության փոխանցման և դրա հետ վարվելու կարգը:

Հաշվի առնելով Հայաստանի Հանրապետության և Ղազախստանի Հանրապետության միջև փոխանակվող կամ համագործակցության ընթացքում առաջացած գաղտնի տեղեկատվության պաշտպանության անհրաժեշտությունը, Հայաստանի Հանրապետության պաշտպանության նախարարությունը նպատակահարմար է համարում սկսել “Հայաստանի Հանրապետության և Ղազախստանի Հանրապետության միջև գաղտնի տեղեկատվության փոխադարձ պաշտպանության մասին” համաձայնագրի կնքման համար անհրաժեշտ ընթացակարգերը:


ՀՀ պաշտպանության նախարար

Ս. ՕՀԱՆՅԱՆ

